Eglwys Bresbyteraidd Cymru
Polisi Amgylcheddol

“Fel Eglwys rydym wedi ymrwymo i ofalu am greadigaeth Duw,
drwy fuddsoddi’n fwriadol i leihau ein hél-troed carbon, drwy
gynyddu ailgylchu, lleihau gwastraff, a gwella effeithlonrwydd ein
defnydd o adnoddau naturiol y byd.”

Arweiniad Ymarferol -
Targed 4:

Cynhyrchu ynni yn ein hadeiladau.
Tyrbinau gwynt a phaneli solar
Adeiladau Sero Net




Mae ein taflen bolisi yn cynnwys 9 pwynt bwled ar gyfer eglwysi lleol, pob un yn darparu targed

inni weithio tuag ato. Mae’r aweinlyfr yma’n delio a tharged 4.
Targed 4: archwilio’r potensiali gefnogi mentrau cynhyrchu ynni gwyrdd yn lleol.

Mae Rhan 2 o’r taflenni canllaw hyn yn delio @ gwahanol fathau o ynni gwyrdd a newid at gyflenwr
ynni gwyrdd, mae’r ddau yma’n delio gyda chylenwadau grid. Ond beth am gynhyrchu eich
cyflenwad trydan eich hun?

Yn gyffredinol, mae hyn yn golygu:

* Tyrbinau gwynt
* Paneli Solar Ffotofoltaig
* Paneli Solar thermol

Mae’rrhainigydyn brosiectau cyfalaf dwys sy’n gofyn llawer o gynllunio cyn ymrwymoi’r gwariant.

Tyrbinau Gwynt: Mae 40% o’r holl ynni gwynt yn Ewrop yn chwythu dros y DU, sy’n ymddangos
i'w gwneud yn wlad ddelfrydol ar gyfer tyrbinau gwynt. Tyrbinau gwynt ar raddfa fawr, naill ai
ar y mor neu ar y tir, sy’n cyfrannu fwyaf at gyflenwad ynni adnewyddadwy’r DU. Ond beth am
dyrbinau bach lleol, naill ai’n sefyll ar eu pen eu hunain, wedi’u gosod ar bolyn neu wedi’u cysylltu

ag adeiladau?

Gall tyrbinau sy’n sefyll ar eu pennau’u hunain wedi’u
gosod ar bolyn fod naill ai’n “micro-wynt” (fel arfer 1 i
3.5kW ac 1.0 3.0m mewn diamedr) neu’n “wynt bach”
3.5150kW gyda rotorau diamedr hyd at 15m ac uchder
gosod hyd at 25m.

Mae’r rhan fwyaf o
dyrbinau sydd wedi’u
gosod ar adeiladau yn
tueddu i ddisgyn i’r
categori tyrbin gwynt
Micro gydag allbwn o
lai na 2.5 kW a diamedr

rotor o lai na 1.5m.




Mae tyrbinau gwynt yn cynhyrchu trydan pryd bynnagy bydd y gwynt yn chwythu digon, ddydd a

nos. Prif fantais gosod tyrbin gwynt ydy lleihau faint o drydan a dynnir o’r grid cenedlaethol, gan
leihau cost trydan ac 6l troed carbon yr eiddo. Felly, mae’n amlwg yn addas ar gyfer adeiladau sy’n
cael eu meddiannu’n aml ac am gyfnodau hir i wneud y mwyaf o’r gostyngiad carbon a byrhau’r
cyfnod ad-dalu ar gyfer y buddsoddiad. Os yw’r adeiladau yn wag yn aml, efallai y bydd modd
allforio trydan nas defnyddiwyd i’r grid trydan, ond mae’r incwm a dderbynnir ar gyfer hyn yn
gymharol fach o’i gymharu a chost prynu trydan o’r grid cenedlaethol. (Gweler yr adran ar Gynllun
Gwarant Allforio Clyfar yn ddiweddarach yn y canllaw hwn).

Osydych ynystyried gosodiad domestig ar adeilad, ystyriwch dyrbin gwynt o dan yr amgylchiadau
canlynol:

« Ni ddylai cyflymder gwynt cyfartalog blynyddol lleol fod yn llai na 5 m/e.

+ Ni ddylai fod unrhyw rwystrau sylweddol gerllaw megis adeiladau, coed neu fryniau sy’n
debygol o leihau cyflymdery gwynt neu gynyddu tyrfedd.
Cynllunio: Nid oes angen i dyrbinau gwynt sydd ynghlwm wrth dai ar wahan neu dyrbinau gwynt
sy’n sefyll ar eu pennau eu hunain ar dir tai bob amser wneud cais ffurfiol am Ganiatad Cynllunio.
Cant eu dosbarthu fel “Datblygiad a Ganiateir” ar yr amod eu bod yn cydymffurfio &r holl feini
prawf a nodir yny Rheoliadau Cynllunio. Bydd angen cais cynllunio ffurfiol ar gyfer Tyrbinau Gwynt
ar dir eglwysi.

Paneli Solar Ffotofoltaig: Paneli Solar PV yw’r math mwyaf poblogaidd o drydan micro-gynhyrchu
lleol yn y DU. Mae systemau trydan solar yn dal egni’r haul gan ddefnyddio celloedd ffotofoltaig
(PV). Mae’r celloedd yn trosi golau’r haul yn drydan, y gellir ei ddefnyddio yn yr eiddo. Nid yw
celloedd PVyn dibynnu arymbelydredd thermol uniongyrchol (gwres) i weithio, maent yn gweithio
ar olau’r haul, pan fydd golau’n disgleirio ar y gell mae’n creu maes trydan ar draws yr haenau,
gan achosi trydan i lifo. Po fwyaf yw dwyster y golau, y mwyaf yw lif y trydan ond gallwch ddal i
gynhyrchu rhywfaint o drydan ar ddiwrnod cymylog.

Er mwyn gwneud y mwyaf o allbwn systemau PV dylid eu gosod ar do sy’n wynebu’r de ond
byddant yn dal i gynhyrchu trydan os cant eu gosod ar do sy’n wynebu o fewn 90 gradd i’r de, cyn
belled nad oes unrhyw adeiladau neu goed mawr eraill yn ei gysgodi. Os yw wyneb y to mewn
cysgod am rannau o’r dydd, mae allbwn y system yn lleihau.

Mae’r rhan fwyaf o baneli yn mesur tua 1.3 i 1.7m2 Yn y DU, bydd un panel sy’n wynebu’r de
yn cynhyrchu tua 350 i 425w (0.35 i 0.45kW). Am y rheswm hwn, mae paneli lluosog yn cael eu
defnyddio fel arfer i ffurfio arae neu res, mae nifery paneli a ddefnyddir yn dibynnu ar arwynebedd
y to sydd ar gael a’r uchafswm trydan sydd ei angen. Er enghraifft, byddai arae 4kW angen tua 10
o baneli.



Gosod Paneli To: Gellir gosod paneli “ary to”, fel arfer yn cael eu hol-osod ar ben y teils to neu lechi
presennol. Neu gall paneli fod wedi’u gosod “yny to”, fel arfer wedi’u hadeiladu o’r newydd neu fel
rhan o waith ail-doi, pan fydd y paneli’n disodli’r teils neu’r llechi.

Cynllunio: Yn yr un modd a thyrbinau gwynt, gellir gosod arae PV solar ar dai, dan amgylchiadau

cyffredin, heb geisio caniatad cynllunio ffurfiol, gyda’i fod ynm cydymffurio &’r holl feini prawf a geir
yny rheoliadau cynllunio. Yn arferol, byddai angen cais cynllunio ar eiddo annomestig megis capeli.

Adeiladau Carbon Sero Net, Cymelliadau Ariannol, a Gwerthu trydan dros ben:

Yn 2019, fe ddiwygiwyd y Ddeddf Newid Hinsawdd gan Lywdoraeth y DU i ymrwymo’r DU i
gyflawni allyriadau Nwyon Ty Gwydr Sero Net erbyn 2050. Mae lleihau’r allyriadau o adeiladau am
chwarae rél allweddol o ran cyrraedd y targed hwnnw ac, fel canlyniad, bydd gofyn i‘r rhan fwyaf
o adeiladau ddod yn Adeiladau Sero Net os ydy’r DU am gyrraedd allyriadau sero net. Er mwyn i
adeilad presennol allu bod yn Sero Net yn y dyfodol, fe ddylai’r ynni a ddefnyddiai, a elwri yn Ynni
Gweithredol, gael ei ddarparu trwy ffynnonellau adnewyddadwy, either wedi’u cynhyrchu’n lleol
neu o gyflenwadau grid cwbl adnewyddadwy. Yn gyffredinol, mae Ynni Gweithredol yn cynnwys yr
ynni a ddefnyddir ar gyfer gwresogi, dWwr poeth, goleuo, awyru mecanyddol (ffaniau), rheweiddio
ac oeri, offer trydanol a choginio.

Ynni gweithredol Ynni Buddsoddiad mewn
adnewyddadwy ynni adnewyddadwy
ary safle oddi ary safle

Ffynhonnell: Diagram gan Fenter Trawsnewid Ynni Isel (MTYI), i weld yr holl gyhoeddiadau a gynhyrchwyd gan Fenter
Trawsnewid Ynni Isel (MTYI), ewch i https://www.leti.uk/publications

Y prif reswm dros osod technolegau gwyrdd, adnewyddadwy fel paneli solar PV neu dyrbinau

gwynt ydy defnyddio’r trydan o fewn yr eiddo yn lle ei brynu gan y Grid Cenedlaethol. Mae hyn
hefyd yn arwain at leihad yn 6l troed carbon yr adeilad.

Ond beth am gymhellion ariannol? Efallai eich bod yn gwybod am bobl sy’n derbyn taliad am osod
PV solar neu osod tyrbin gwynt. Roedd hyn yn cael ei adnabod fel y Tariff Cyflenwi Trydan lle roedd
perchnogion yn derbyn taliad am bob kW roedden nhw’n ei gynhyrchu, hyd yn oed os oedden nhw’n
ei ddefnyddio yn eu heiddo eu hunain. Efallai y byddan nhw hefyd yn cael taliad ychwanegol bach
am unrhyw drydan dros ben y maen nhw wedi’i allforio i’r grid cenedlaethol. Yn anffodus, dydy’r
cynllun hwn bellach ddim yn bodoli ar gyfer ymgeiswyr newydd, ond wrth i bris trydan a gyflenwir
o’r grid gynyddu bydd yr arbedion o gynhyrchu eich trydan eich hun yn lleol hefyd yn cynyddu.

Ym mis lonawr 2020, cyflwynwyd y Cynllun Gwarant Allforio Clyfar (SEG). Mae hwn yn fecanwaith
cymorth a gynlluniwyd i sicrhau bod cynhyrchwyr ar raddfa fach yn cael eu talu am unrhyw
drydan adnewyddadwy y maen nhw’n ei allforio i’r grid. O dan y cynllun, rhaid i bob cwmni ynni
trwyddedig sydd a 150,000 neu fwy o gwsmeriaid ddarparu o leiaf un tariff SEG. Gall cyflenwyr
llai gynnig tariff yn wirfoddol os dymunan nhw. Does dim cyfradd sefydlog yn cael ei thalu am
faint rydych chi’n cael eich talu am unrhyw drydan rydych chi’n ei allforio, ac mae’r cyfraddau’n
amrywio’n sylweddol, felly byddai angen i chi chwilio o gwmpas i ddod o hyd i’r cynnig gorau.
Dangosodd y rhestr o gyfraddau a gyhoeddwyd yn 2022 fod prisiau’n amrywio o 1.5cy kWh i 8cy
kWh. Mae hyn yn sylweddol is na’r pris cyfartalog o tua 34c y kWh am brynu trydan yn hydref 2022.

Storio Batri ar gyfer trydan a gynhyrchiryn lleol: Mae’r adran flaenorol yn dangos mai’r peth gorau
yn ariannol y gallwch chi ei wneud gyda’ch trydan a gynhyrchir yn lleol yw ei ddefnyddio yn eich
adeilad. Ond dim ond yn ystod oriau golau dydd y mae solar PV yn cynhyrchu a dim ond pan fydd
y gwynt yn chwythu y mae tyrbinau gwynt yn cynhyrchu. Mae hyn yn awgrymu mai’r ffynonellau
ynni adnewyddadwy hyn sydd fwyaf addas ar gyfer adeiladau sy’n cael eu defnyddio’n weithredol
yn ystod y dydd neu ar gyfer safleoedd lle mae’r gwynt yn chwythu’n gyson ac yn reolaidd. A ydy
hyn yn golygu os na allwn ddefnyddio’r trydan yn ystod y dydd, byddwn yn ei allforio i’r grid ac yn
cael canran fechan fesul kWh o’i gymharu a’r hyn y bydd yn rhaid i ni dalu amdano gyda’r nos pan
fydd ein PV solar wedi stopio cynhyrchu neu pan fo’r gwynt ddim yn chwythu? Yr ateb yw ydy, ond
gallwn wella’r sefyllfa trwy gynnwys storio batris fel rhan o osod PV solar neu dyrbin gwynt. Bwriad
cynnwys storio batri ydy gwneud y mwyaf o “hunan-ddefnydd”. Ar adegau pan fydd cynhyrchiant
yn fwy na’r galw am drydan yn yr adeilad (fel arfer yn hwyr yny bore neu’n gynnar yny prynhawn)
mae’r system yn storio’r trydan dros ben yn y batris yn hytrach na’i allforio i’r grid nes bod y batris
yn llawn. Pan fydd y galw am ynni yn yr adeilad yn fwy na all y paneli solar ei gynhyrchu (neu ei fod
yn peidio a chynhyrchu yn gyfan gwbl), mae’r ynni sy’n cael ei storio yn y batri yn cymryd drosodd
nes bod yr holl ynni sydd wedi’i storio wedi’i ddisbyddu. Dim ond wedyn mae’r adeilad yn dechrau
defnyddio trydan o’r grid.

Mae batris fel rhan o system solar PV neu dyrbin gwynt yn sicr yn gwneud gwell defnydd o’r ynni
a gynhyrchir ond maen nhw’n cynyddu cost cyfalaf y gosodiad. Fel gydag unrhyw fuddsoddiad



cyfalaf mawr, mae’n bwysig ystyried yn ofalus a fydd y gost yn gwneud digon o wahaniaeth i wneud

y buddsoddiad yn werth chweil. Dydy gwerth chweil ddim yn unig yn golygu hynny’n ariannol ond
hefyd gostyngiad digonol yn yr allyriadau carbon.

| grynhoi, oherwydd bod tyrbinau gwynt a phaneli solar yn cynhyrchu eu hynni trydanol pan fo’r
tywydd yn iawn, maen nhw’n fwyaf addas ar gyfer adeiladau sy’n cael eu meddiannu yn ystod y
dydd. Mae batris yn caniatau i rywfaint o’r ynni gael ei ddefnyddio yn ddiweddarach yny dydd ond
yn costio mwy. Mae’r ffaith bod PV Solar a thyrbinau gwynt yn cynhyrchu trydan yn eu gwneud
yn ddeniadol pan gant eu defnyddio mewn adeiladau sydd a phympiau gwres ar gyfer eu system
wresogi (gweler Rhan 7 o’r canllawiau hyn) neu’n ystyried gosod pwynt(iau) gwefru Cerbydau
Trydan. Mae hyn yn cynnig defnydd ychwanegol ar gyfer y trydan a gynhyrchir yn ystod y dydd ac
mae storio batri yn ymestyn y cyfnod pan ellir defnyddio trydan am ddim at y dibenion hyn.

Dull arall o storio ynni trydanol nas defnyddir a gynhyrchir gan dyrbinau gwynt neu baneli PV ydy
ei drosi’n wres yn lle ei storio mewn batri neu ei allforio i’r grid. Gwneir hyn trwy ddargyfeirio’r
trydan nas defnyddiwyd i wresogydd trochi sydd wedi’i osod mewn silindr dwr poeth. Gellir ei
ddefnyddio ochryn ochr a phwmp gwres (gweler Rhan 7) neu at ddibenion domestig tebyg i baneli
solar thermol.

Paneli Thermol Solar: Er bod y rhain yn edrych yn debyg i Solar PV, gan eu bod yn gyffredinol yn
baneli gwastad wedi’'u gosod ar do’r adeilad, ond maen nhw’n gwneud gwaith gwahanol iawn.
Mae paneli solar thermol yn cynhyrchu dwr poeth nid trydan. Mae’r dwr poeth y maen nhw’n ei
gynhyrchu ar gyfer defnydd “domestig” hynny ydy, ar gyfer golchi, golchi dillad a pharatoi bwyd
ac ati nid ar gyfer gwresogi’r adeilad. Gan nad ydyd llawer o’'n heglwysi a’n capeli yn tueddu i
ddefnyddio llawer o ddwr poeth yn rheolaidd bob dydd, dydy solar thermol ddim yn addas ar
gyfer defnydd eang mewn eglwysi. Mae’n wahanol wrth gwrs ar gyfer ein mansau, tai capel neu
dai aelodau.

Yn gyffredinol, ceir dau wahanol fath o baneli thermol solar (a elwir hefyd yn gasglwyr solar):

« Casglwyr solar panel gwastad

« Caglwyr solar Tiwb Gwag.

Mae casglwyr solar panel gwastad
yn edrych yn debyg iawn i baneli
solar PV yn y ffaith eu bod fel arfer
yn ddu, gyda blaen gwydr a ffram
aliminiwn o amgylch yr ymyl.




Mae casglwyr solar tiwb gwag yn cynnwys
cyfres o diwbiau gwydr lle ceir gwactod a
chasglwr. Mae’r gwactod yn lleihau’r gwres
a gollir o’r casglwr sy’n gwneud y rhain yn
fwy effeithlon na’r casglwyr plat gwastad
ond yn ddrutach.

Mae’r ddau o’r rhain yn gweithio trwy ddefnyddio ynni thermol (gwres) wedi’i belydru o’r haul i
gynhesu’r panelisydd a dwr yn llifo trwyddyn nhw. Mae angen felly eu lleoli ar do sy’n wynebu mor agos
ag sy bosib i’r de. Maen nhw’n dibynnu ar ymbelydredd o’r haul, nid tymheredd yr aer, felly fe fydden
nhw’n cynhyrchu dwr poeth hyd yn oed ar ddiwrnodau heulog yn y gaeaf, yn amlwg nid cymaint ag ar
ddiwrnodau heulog yn yr haf, ond mae hyn yn rhannol oherwydd yr oriau hirach o heulwen yn yr haf.
Yn wahanol i PV solar sy’n meddiannu’r rhan fwyaf o arwynebedd y to sydd ar gael, yn nodweddiadol
dim ond un neu ddau fetr sgwar o arwynebedd to sydd ei angen ar baneli solar thermol.

Gan mai dim ond pan fydd yr haul yn tywynnu y maen nhw’n
cynhyrchu dwr poeth, mae’n bwysig manteisio’n llawn ar unrhyw
heulwen. Am y rheswm hwn, mae casglwyr thermol solar wedi’u
cysylltu a silindr storio dwr poeth gallu mawr, wedi’i inswleiddio’n
drwm (mae rhai pobl yn galw hwn yn danc dwr poeth). Mae hwn yn
storio’r dwr poeth pan fydd yr haul yn tywynnu fel ei fod ar gael i'w
ddefnyddio pan nad ydy’r haul yn tywynnu. Mae’r silindr dwr poeth
hwn hefyd wedi’i gysylltu a naill ai’r system wresogi neu wresogydd
trochi trydan felly, os oes angen, gellir gwresogi digon o ddwr poeth
os oes cyfnodau anarferol o hir heb heulwen. Golygu hyn bod gofyn

cael gosod yn yr adeilad i leoli’r silindr dwr poeth. Mae systemau ar
gael lle gellir lleoli’r silindr dwr poeth ary to, ynghyd a’r paneli solar.
Gan bod angen storio’r dwr a gynhyrchir gan yr haul, dydy themol
solar ddim fel arfer yn addas i’'w ddeffnyddio gyda boeler gwres canolog nwy “Combi”. Ceir mathau
eraill o systemau gwresogi y gellir eu defnyddio ar y cyd a chasglwyr thermol solar, ond dydy’r rhan
fwyaf o foeleri combi ddim yn addas.

Mae paneli solar thermol ar gyfer eiddo domestig yn debygol o gostio rhwng £3000 a £5000. Fe ddylen
nhw weithredu’n llwyddiannus am flynyddoedd lawer felly fe ddylen nhw dalu amdanyn nhw’u hunain
yny pen draw ond yn bwysig iawn maen nhw’n lleihau 6l troed carbon yr eiddo trwy gydol eu hoes.
Gyda’r symudiad disgwyliedig i ffwrdd oddi wrth foeleri nwy ac olew o blaid pympiau gwres yn'y
dyfodol, rhagwelir y gallai paneli solar thermol ddod yn fwy cyffredin oherwydd eu gallu i weithio’n
dda ary cyd @’i gilydd.



Cyflwyniad i’r Polisi Amgylcheddol
a
Newid Hinsawdd: Y sylfeini

Gobeithio bod yr holl Eglwysi o fewn i Eglwys Bresbyteraidd Cymru yn ymwybodol o’n Polisi
Amgylcheddol, (https://www.ebcpcw.cymru/cy/polisi-amgylcheddol/) ond mae bod yn
berchen ar bolisi yn golygu dim os nad ydyn ni’n ei weithredu’n ymarferol.

Does dim dwywaith fod y rhan fwyaf o’n cynulleidfaoedd yn cefnogi’r cysyniad o bolisi
amgylcheddol, ond os na wnawn ninnau ymdrech ymwybodol, gall y polisi hwnnw droi’n
ddim byd mwy na rhestr o ddyheuadau yn hytrach na chynllun gweithredu.

Felly, ble wnawn ni ddechrau? Mae swmp anferth o adnoddau ar gael i ddelio & materion
amgylcheddol, sawl un hyd yn oed yn wedi’u hanelu benodol at eglwysi. Does dim ond rhaid
ichi edrych ar ddogfen ein polisi amgylcheddol ac fe welwch restr hir o adnoddau. Mae
hynny, wrth reswm, yn gymorth mawr, ond gall hynny hefyd gyfrannu aty broblem - gormod
o wybodaeth, fel camu trwy driog, heb wybod pa ffordd i droi am gyngor. Mae’r dogfennau
hyn yn anelu at ddod a llawer o’r cyngor hwn ynghyd yn un adnodd, wedi’i deilwra’n benodol
at fod yn arweiniad ymarferol i’n polisi amgylcheddol ni.

Rhennir taflen Polisi Amgylcheddol EBC yn dair adran, gan ddarparu targedau amgylcheddol
ar gyfer:

+ Eglwysi lleol

« Henaduriaethau a Chymdeithasfaoedd

+ Y Gymanfa Gyffredinol

Oddi fewn i’r daflen Bolisi ceir 9 datganiad targed i eglwysi lleol, a dyma’r rhai y bydd yr
Arweiniad Ymarferol hwn yn canolbwyntio arnyn nhw. Dydy’r 9 targed ddim yn hierarchaeth,
dydyn nhw ddim mewn unrhyw drefn benodol; amy rheswm hyn, mae’r Arweiniad Ymarferol
i’n Polisi Amgylcheddol yn cael ei gynhyrchu fel cyfres o daflenni unigol, a dyma Targed 4. Y
gobaith ydy y byddai hyn yn ei gwneud hi’n haws ichi gael hyd i’r arweiniad a geisiwch.




